ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
2021 թվականի մայիսի 18-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԲՄԱՊՁԲ-21-8/2»
ՀՀ պաշտպանության նախարարության կարիքների համար` ապրանքների ձեռքբերման նպատակով կազմակերպված «ՀՀ ՊՆ-ԲՄԱՊՁԲ-21-8/2» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 16.05.2021թ. ստացված հարցադրումը և դրա վերաբերյալ 18.05.2021թ. տրամադրված պարզաբանումը`

Հարցադրում N 1`
Հարգելի Պատվիրատու,

Հրավերի տեխնիկական բնութագրով սահմանված է, որ 1 տուփի քաշը` 2,5 կգ (+/-0.05կգ) պետք է լինի:

Արդյո՞ք +/-0.05կգ պահանջը նշանակում է, որ տուփի քաշը չի կարող ավել կամ պակաս լինել 2.5 ԿԳ-ից ավելի քան 1.25 գրամից, և արդյո՛ք եթե նշվածից ավել շեղում լինի, ընդունող ստորաբաժանումը չի ընդունելու ապրանքը՝ տեխնիկական բնութագրին անհամապատասխանության հիմքով:

Պատվիրատուի ուշադրությունն եմ հրավիրում այն իրողության վրա, որ նշված պահանջր իրատեսական չէ, քանի որ տվյալ ապրանքը ենթակա է խոնավացման կամ չորացման կախված եղանակային պայմաններից, ընդ որում՝ խոնավացման կամ չորացման հետևանքով 2.5 կիլոգրամանոց թղթի տուփը կարող է ավելացնել կամ պակասեցնել քաշը ավելի քան 1 տոկոսով, ինչը կազմում է  մոտ 25 գրամ, այսինքն՝ Պատվիրատուի նշածից մոտ 20 անգամ ավել:

Ասվածից պարզ է դառնում, որ տվյալ տեխնիկական բնութագրին համապատասխանող ապրանք մատակարարելը պրակտիկապես անհնար է, քանի որ նախ՝  1.25 գրամ շեղում հայտնաբերելու համար անհրաժեշտ է կիրառել ոչ թե պահեստային այլ՝ խոհանոցային կշեռք, և երկրորդը՝ գնվելիք 46000 տուփ թուղթը, եթե կշռվի շեղում հայտնաբերելու նպատակով, անհնար է, որ գոնե մեկ տուփը համապատասխանի տեխնիկական բնութագրին և չտա 1.25 գրամի շեղում ավել կամ պակաս: Ելնելով ասվածից պարզ է դառնում, նաև, որ նշված պահանջը անհարկի նեղացնում է հնարավոր մասնակիցների շրջանակը, քանի որ բոլորը գիտակցում են նշված պահանջի անհնարինությունը, և միաժամանակ ստեղծում է կոռուպցիոն ռիսկեր, քանի որ հնարավոր է, որ նշված պահանջի շեղման դեպքում ապրանքը ընդունվի:

Ելնելով ասվածից, խնդրում եմ փոփոխել հրավերը և նախատեսել շեղում հաշվի առնելով սթափ տրամաբանությունը ինչպես նաև ֆիզիկայի օրենքները՝ 1 տոկոսի չափով, և միաժամանակ նախատեսել թույլատրելի, ողջամիտ շեղման սահմանաչափեր մյուս չափանիշների համար, որոնց համար հրավերով շեղում չի նախատեսվել, չնայած նրան, որ ավելի քան 10 տոկոս շեղում նախատեսելու դեպքում անգամ, կբավարարվի ծագած կարիքը:

Պարզաբանում N 1` 
Ի պատասխան պարզաբանման հարցման՝ հայտնվում է, որ գնման առարկայի տեխնիկական բնութագրում սահմանված 1 տուփի քաշի թույլատրելի շեղումը սահմանված է +/- 0,05կգ, ինչն իր հերթին կազմում է +/- 2%:
Հարցադրում N 2`
        Հրավերով նախատեսված է, որ ձեռքբերվող ապրանքի չափման միավորը կիլոգրամն է, այնինչ տեխնիկական բնութագրով նկարագրված է տուփերով չափման միավորի նկարագիր: Նշված չափման միավորները միմյանց հետ անհամատեղելի են, քանի որ 115 տոննա թուղթը տուփով գնելիս, դրա մի զգալի մասը կազմելու է տուփերի փաթեթավորման քաշը, և արդյունքում՝ ծագած կարիքի բավարարման նպատակով 115 տոննա տպագրական թուղթ գնելու փոխարեն գնվելու է մոտ 113 տոննա թուղթ, 920 կիլոգրամ արկղ և 390 կիլոգրամ թղթի փաթեթավորում, որը պիտանի չէ ըստ նշանակության օգտագործման:

Հետևաբար նշված տեխնիկական բնութագրի պատճառով, միայն փաթեթավորման հաշվով Պետության կորուստը կազմելու է ավելի քան 2 տոննա թուղթ, կամ ավելի քան 1.2 միլիոն ՀՀ դրամ:

Միաժամանակ Պատվիրատուի ուշադրությունն եմ հրավիրում այն հանգամանքի վրա, որ քանի որ պայմանագիրը կնքվելու է կիլոգրամ չափման միավորով, ուստի հնարավոր մատակարարը կարող է խոնավացման ենթարկել մատակարարվող թուղթը, ինչի արդյունքում դրա քաշը կավելանա ավելի քան                    5 տոկոսով, և արդյունքում՝ Պայմանագրի պահանջների պահպանմամբ ավելի քան 2300 տուփ թուղթ կարող է պակաս մատակարարվել ակնկալված քանակից:

Հաշվի առնելով ասվածը, խնդրում եմ կամ փոփոխել գնման առարկայի չափման միավորը, կամ տեխնիկական բնութագիրը համապատասխանեցնել գնման առարկայի ընտրված չափման միավորին, հանելով փաթեթավորման վերաբերյալ կարգավորումները:

Պարզաբանում N 2`
Ի պատասխան պարզաբանման հարցման՝ հայտնվում է, որ գնման առարկան ձեռք է բերվում և ընդունվում պահեստ «կգ» չափման միավորով, իսկ «տուփ» բառը սահմանված է փաթեթավորման համար, քանի որ տպագրական թղթի փաթեթավորումն իրականացվում է տուփերով:
Հարցադրում N 3`
Խնդրում եմ պարզաբանել, թե ինչ մեթոդաբանությամբ է որոշվել և սահմանվել թղթի քաշի 0,05 տոկոս շեղման պահանջը:

Խնդրում եմ նշել տվյալ մեթոդաբանության անվանումը (եթե ունի( և գիտական հիմնավորման աղբյուրները (հղում կատարելով համապատասխան գրականությանը՝ նշելով կոնկրետ էջը):

Նշված պարզաբանումը անհրաժեշտ է ստանալ, մեր գործընկերներին ներկայացնելու համար, որպեսզի կարողանանք ստանալ գնային առաջարկ և մասնակցել հրավերին:

Պարզաբանում N 3`
Ի պատասխան պարզաբանման հարցման՝ հայտնվում է, որ գնման ընթացակարգի հրավերով թղթի քաշի շեղման վերաբերյալ մասնակցի կողմից վկայակոչված 0,05 տոկոս պահանջ չի նախատեսվել։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԲՄԱՊՁԲ-21-8/2» ծածկագրով գնահատող հանձնաժողովի քարտուղար Ա. Գրիգորյանին:  

